
RIALIKÄ KƐ KUI THUƆ̱Ɔ̱L 

THUƆ̱Ɔ̱L

FESA
FESA House, 480 Hay Street Perth, Western Australia 6000

GPO Box P1174, PERTH  WA 6844
Telephone: +61 8 9323 9300  Fax: +61 8 9323 9384

Email: fesa@fesa.wa.gov.au 
Web: www.fesa.wa.gov.au

MI GO̱O̱RI LUÄK 
Mi dee raan näk cɔl 000000 kɛ pɛẗh

Mi ci dhɔru daḵ ɛlɔŋ̱ kä go̱o̱ri luäk, cɔl SES kɛ 132 500132 500.

Bi ji SES tin luäk baaŋ ben kä ji kɛ pɛẗh. Nɛy tin luaḵɛ 
la luaḵɛ ram in nhiam kɛ nhiam, lip̱ni bitdä.

YIËC GUA̱TH
•  Tok yiëc gekä dhɔaaru- dol tin duɔṯh cetkɛ jith jiɛn 

kä rolkɛ a naṉ kä mitiṟ pii̱ṉi, lämber kaṟaḇɛkä kɛnɛ 
dep talɛpooni

•  Cɔl kumɛ mɔ te wanɔ kɛ ɣöö dëë juaac ben woc 
kɛnɛ nuɔṉuɔɔ̱ṟ tin kɔŋ̱ cetkɛ tööl tämäntikä kɛnɛ kal

LA̱A̱T IMÄR-JƐNTHI ITH-TËT
FESA State Emergency Service (SES) laa̱ṯ baaŋ la luaḵɛ 
kɔm-mio̱n-nɛti duŋ Wɛth-tɛn A-thä-ra-lia mi put thul kɛnɛ 
rik kuɔth tin kɔŋ̱ tin go ̱r luäk kɛ pɛẗh.

Luaa̱ḵ SES la luaḵɛ kɔm-mio̱n-nɛti kɛ:

•  Rialikä dho ̱rikiɛn kɛnɛ biṯh-nɛth-nikiɛn kɛ pek mi tɔt. 
kä ɛ laṯdu ɛn ɣöö bikɛ laṯ agɔaa. Ruacni kɛ kɔm-pɛnɛ 
inchuäärɛnädu

•  Woc jiɛn tin ci tɛɛth

•  Luäk nɛy tin ca muɔl piny kiɛ tekɛ buɔɔ̱ṯ

•  Diṟ guaṯh tin dee nyɔc ben kɛ jɛ kɛ cuali litdä

•  Luäkni kɛ ɣo̱th nath guäth mi dɔŋ̱

Luäk mi cetkɛ nɔ la jakɛ rik kä kuiy guaṯhni tin ci naath rɔ ̱
rialikä thiṉ kɛ päth thuɔḻi, kä ɛ jɛn min la laa̱ṯ baaŋ SES 
kɔm-mio̱n-nɛti a ŋii̱c̱ kɛ dup tin dee rik thuɔɔ̱ḻ kɛ kui nath kɛnɛ 
dho ̱r a jakä kuiy. Ɛn buɔṉ nɛɛni tɔṯɔ ̱laṯkɛ laṯ kä /cikɛ käp kɛ 
yio ̱w kä cikɛ lätkiɛn päl, kɛ thaa̱ŋ̱ guaṯhni la lätkɛ rɛy kɔa̱c̱ 
ko̱o̱kä, nhiaal, rɛy jiɔam mi bɛc kɛ ɣöö ba nɛy ti kur tin görkɛ 
luäk wä luäk.

Mi put thul ɛlɔŋ̱ la nɛy ti ŋuan a cio ̱t kɛ kui luaḵ, kɛ kuic ɛmɔ 
la luɔckɛ ni talɛpooni tin nhiam. Kɛn laa̱ṯ baaŋ SES bikɛ ben 
kä ji kɛ pɛẗh mi cikɛ guaa̱ṯh jiek.

Kɛn lääri ti te rɛy wargakä nɛmɛ ŋunkɛ ji Fire kɛnɛ Emergency Services 
Authority (FESA) baaŋ ala mi luäk nɛy diaal. Ɛn wargak ɛmɛ laṯ kɛ jɛ kɛ 
lɔc mi gɔaa kä kaṉkɛ kɛ kä mi ŋaṯhkɛ kä thuɔḵ kɛ guaa̱ṯh ëë laṯkɛ ni kɛ. Kä 
duundɛ ɣöö ɛn ŋaṯhdiɛn kɛnɛ ɣöö kɛ thuɔɔ̱ḵ kɛn lääri tiṯi ̱thilɛ ram mi dee 
rɔ laṯh thiṉ kä FESA cikɛ jɛ lat ɛn ɣöö thilɛ mi bikɛ jiek mi tëëkɛ mi ca laṯ 
kiɛ ca woc kä lääri tiṯi ̱kiɛ mɔ dee raan jiekɔ, ala puɔṉydɛ kiɛ derɛ jɛ jiek 
kɛ duɔɔ̱p̱ mi dɔŋ̱, mi tuɔɔkɛ kä mɔ ca laṯdɔ kiɛ mɔ ca woc ɔ. Ɛn wargak 
ɛmɛ ɛ mi nyuuth ni naath kä rɔa, kɛn nɛy tin bakɛ kuɛn akɛ jiëkɛ luekdiɛn 
kɛ duɔɔ̱p̱diɛn kä a kɛ görkɛ ŋäc ɛ lot rɔ kɛ kɛ mɔ.              Pay Ŋuaan 2010

NÄMBÄRI TIN DERI CƆL 
KƐ IMÄR-JƐNTHI 

Government of Western Australia
Fire & Emergency Services Authority

Polith, Mac, Ambulɛn (kɛ kui tëk ran) 000
Laa̱ṯ luaḵ Ith-tët Imär-jɛnthi (SES) 132 500
Wɛth-tɛn Pa-wɛr  131 351
Ɣo̱-ray-dhɔn Pa-wɛr  132 351
Ciɛrka Pii̱ṉi  131 375
A-linta gaṯh imär-jɛnthiṯh kɛnɛ tin ci jiäk  131 352

GUA̱A̱TH IN DERI LÄÄRI TI 
ŊUAN JIEK THIṈ 
FESA website www.fesa.gov.au 
BoM kaṯh Wuɔniŋä Thuɔɔ̱ḻ kɛnɛ lät Ruac  1300 659 213
Lat Wɛ-dhɛrä kɛnɛ thul kä 
ruɛydiɛw kɛnɛ TV www.bom.gov.au
Taa̱ ̱caarä (Caar in Dii̱ṯ WA)  138 138

Lät lat kɛnɛ lääri tin kɔŋ̱ ka thiṉ kä FESA website kɛ thok 
Cay-na, Jaa̱ṉi (Dɛŋka), Par-thi, Biɛt-nam, Man-da-riṉ, 
Jalapni (A-rabni), In-dɔ-ni-cia, Thö-mali, Thua-̱hi-li, 
Pɛ-rɛny, Kan-tö-nɛthɛ, A-ma-̱rik, Nath (Nuäär) Ka-rɛn, 
Dari, Ki-run-di, Jalapni Tho-daṉ.  
Guiḻ: www.fesa.wa.gov.auGuiḻ: www.fesa.wa.gov.au

Nuer



Wargakni tin bum tin ca gaḵ rɛy bɛk̈ni
Pathariy
Gölöpni ti dël dëël
Thanduk wal
Ruɛydiɛw mi tɔt
Miṯh gatdä
Dɛy pathariɛy
Miṯh tin /ci jiäk
Bɛk̈ni ti /ca wuth ɛ piw̱

GUA̱A̱TH IN LA BÄ KƐ THUL
Thuɔḻ dɔŋ̱ dëë nhiaal mi dii̱ṯ nööŋ, jiɔm mi yär ŋɔak, maa̱ṟ, 
nhiaal guiyni, nyɔk kiɛ ruɔth la bëë kä thaa̱ŋ̱ Wɛth-tɛn A-thä-
ra-lia kɛ kam pay Dhieec kɛnɛ pay Wäl runi diaal. Duundɛ 
ɣöö kɛn thuɔḻ deekɛ tuɔɔk rɛy päthni tin la leth kɛ kuic ɛ 
mɔ gɔaaɛ ɛn ɣöö bi rɔ rialikä rɛy runä kɛɛliw.

THUL JƐN ƐŊU?
Thul la tuɔɔkɛ mi ci leth piɛny, tul jiɔam mi leth mi thiaḵ kɛ 
piny rɔ jiac nhial kɛ pɛẗh mi dii̱ṯ guäth mi thil mi gaŋ jɛ thiṉ.

ƐŊU RIALÄ RƆ IKÄ KƐ KUI 
THUƆ̱Ɔ̱L Ɔ?
Jiɔam, löny pini ̱nhial, maa̱ṟ biɛɛri, nhiaal guiyni kɛ ruɔth 
deekɛ duël däk, thurbiɛɛli, amäni juaac dɔaar. Kɛn tɔṯɔ ̱
deekɛ naath moc buɔɔ̱ṯ kiɛ dëë lia ̱nööŋ.
Däk thuɔɔ̱ḻ kɛ duel la tuɔɔkɛ kä: 
 - wic̱ duëël mi ci tiath kä lɔr jiɛnkɛ 
 - jiɛn tin tëth kɛnɛ kar jiɛn 
 -  löny pii̱ṉi kä thääk pii̱ṉi wec duëël kɛnɛ mathuur 

in lo ̱ny pi ̱piny 
Ci riɛk naath dee jiek kä /ci duëlkiɛn dee daḵ ɛlɔŋ mi ca 
rɔ rialikä. 

BI RƆ RIALIKÄ IDI
Ɛn ɣöö bi dhɔru kɛnɛ ji dhɔaaru rialikä kɛ kui thuɔɔ̱ḻ ɛ laṯdu. 
Mi cieŋi guäth in la bä kɛ thul, bi jɛ kaṉ ala min nhiam kɛ 
kam Pay Diɔḵ kɛnɛ Pay Dhieec ɛn ɣöö bi dhɔru rialikä rɛydɛ 
rɛci amäni rarɛ. Tëëkɛ dup ti thiaḵ thiaa̱ḵ ti dee ji luäk kɛ ɣöö 
bi rik jakä kuiy:
•  Guic wic duëëlu kɛnɛ thääkni pii̱ṉi mi cikɛ tiath kiɛ lɔrkɛ
•  Yiɛc thääkni pii̱ṉi kɛnɛ mathuuri tin naŋ piw̱ piny mi 

cikɛ diɛɛl
•  Ŋukni kar jiɛn tin thiaḵ kɛ dhɔru kä ruacni kɛ ram mi bi 

jiɛn tin thiaḵ kɛ dep kaṟaḇɛ ben ŋuɔḵ
•  Yiɛc juaac rɛy kalu, kiɛ yacɛ duëëlu kä woc kuak tin lör
•  Riali kuak luaḵ ikä cetkɛ ruɛydiɛw, pathariy, day pathariɛy, 

thanduk wal kɛnɛ dup lëny nath kɛ rɔ̱
•  Ŋäcni jɛ ɛn ɣöö ji dhɔaaru ŋac̱kɛ thul kɛnɛ rikɛ
•  Riali dup lëny nath kɛ rɔ ̱ikä cetkɛ wä guäth mi dɔŋ̱ 

mi cɛ dhɔru mol kɛ nyɔc. kä ŋäcni mɔ bi laṯɔ kɛ jio̱o̱ku 
kɛnɛ nyaawniku, kä ŋäci ɣöö bi gaṯh, kaṟaḇɛ kɛnɛ piw̱ 
gäk (locni kä FESA website kɛ kui lääri tin kɔŋ̱)

•  Gɔṟi talɛpooni rikni piny
•  Guicɛ mi tii̱ḵɛ inchuärɛn mi lot rɔ kɛ dhɔru kɛnɛ kuakɛ 

WUƆNIŊ KƐ KUI WƐ-DHƐR 
Deri ŋäc jiek kä wuɔniŋ thuɔɔ̱ḻ in jɔak kiɛ läär: 

•  kä laat tin latkɛ kä ruɛydiɛw, TV kiɛ kä kaṯh 

•  kä FESA website www.fesa.wa.gov.au 

•  kä Bureau of Meteorology’s website: 
www.bom.gov.auwww.bom.gov.au - kiɛ kɛ ciötdu kɛ talɛpoon Piɛny Wuɔniŋ 
Wɛdhɛrä kɛnɛ Kaṯh Läärä Wuɔniŋ Nyɔac kɛ 1300 659 2131300 659 213 

KÄ Ɛ NƐY LA LATKƐ RUAC 
THUƆ̱Ɔ̱LƆ KÄ RUƐYDIƐW 
•  Woc rɔak rɔaak diaal kɛnɛ waṯhaḵɛ gekä dhɔaaru kiɛ kuak 

laṯ kɛ ɣöö jiɔm thuɔɔ̱ḻ mi dii̱ṯ derɛ kɛn tɔṯɔ ̱jakä mutni lieth 

•  Kumni tööl tɔṯɔ ̱piny kɛ cuaal mi ci pik kɛ liɛt a /ci mɔa 
thop in dee jiɔm thuɔɔ̱ḻ ɛ lɔk 

•  Ŋäcni jɛ ɛn ɣöö kuak luaḵ tekɛ thiṉ 

•  Ŋäcni jɛ ɛn ɣöö ley dhɔaaru tekɛ guäth mi thil riɛk 

•  Naŋni thurbiɛɛliku guäth mi bikɛ gaŋ 

•  Mi naṉi kɛ dhɔru ruacni kɛ cieeŋmuɔɔri kiɛ mäthniku kɛ 
ɣöö ba ŋac̱ dhɔru thilɛ jɛ riɛk 

•  Taa̱ṯh duëli a kɛ tɔw̱kɛ kuak taṯh kä bi kɛn tieepnikiɛn 
jakä thil riɛk 

•  Ji ̱böötni a kɛ yiankɛ böötnikiɛn piny a gɔaa 

• Nɛy tin cieŋ rɛy kɛmɛni a kɛ görkɛ rɔ ̱guaṯh 
cieŋä ti kɔŋ̱ 

GUA̱TH IN PUT THUL 
•  Läthni thiṯarɛni piny kä teni rɛy duëël a naṉi kɛ wernyini 

•  Mi ci thul ji jiek raar, pari rɔ guäth mi gɔaa a/ci mɔa 
thar jiaath kiɛ jiath kaṟaḇɛkä, laandiit, lil lo ̱nyä pii ̱ṉi 
thuɔɔ̱ḻ, thok yiëër kiɛ rɛy lo̱o̱lä

•  Mi ti rɛy bo̱o̱tdä, keti kiɛ cääti rɔ wi pii̱ṉi woc rɔ rɛy yiëër

•  Mi biɛɛrɛ cun dep kaṟaḇɛkä kä /cu ruac kɛ talɛpoon piɛny 

•   Mi moolɛ dhɔru kɛ piw̱ deri jɛ gaŋ kɛ cuali kiɛ kiṯhni 
makatdɛni ti ci pik kɛ liɛt 

•  Mi geri rɛy nhial mi dii̱ṯ tit caar a gɔaa: 
-  geri a määth, kä dɔp mäc thurbiɛɛl, kä nɔa̱ṉi 

kɛ thurbil in dɔŋ̱ 
-  kä mi /ci guic̱ wër cuŋni gekä kä 

jakni mäc thurbiɛɛlu kä te bilbil a mäni mi 
ci nhial cuɔŋ̱ 

- /cu ger rɛy pii̱ṉi ti kuici luëŋdiɛn kɛnɛ lönydiɛn 

KƐ KƆR THUƆ̱Ɔ̱L 
•  Guic dhɔru kɛnɛ kuaku mi gɔwkɛ 

•  Guiḻ mäthniku kɛnɛ ji thieekädu mi go ̱o̱rkɛn luäk

•  Nɔɔ̱ṉi gaat kä lil lo ̱nyä pii̱ṉi nhial, yier, löli kɛnɛ dup pii̱ṉi 

•  Nɔɔ̱ṉi rɔ kɛ amutni kaṟaḇɛkä tin tëth kɛ ɣöö tëk kaṟaḇɛdiɛn 

•  Tit rɔ kɛ jiɛn tin ci tɛɛth kɛnɛ tiec deekɛ naath moc buɔɔ̱ṯ 

•  Mi geri geri a määth, kä nɔa̱ṉi kɛ gëër tin kɔŋ̱ kä tit guaṯh 
tin ci pi ̱kɛ muɔy 

• Mi ci piw̱ caari muɔy /cu ger rɛy pii̱ṉi ti kuici luëŋdiɛn 
kɛnɛ lönydiɛn 

•  /Cu ger kä caari tin tekɛ guiy kɛ ɣöö bikɛ thurbil cät kä 
bikɛ tekɛ tuäk

 Dɔŋ̱ dëë 
mie̱th mi kaṯh 

kɛnɛ wal go̱r kɛ 
kui gan kɛnɛ dɔŋ 
kiɛ ram mi tekɛ 

guaṟ 

KUAK LUA̱K RIKÄ KUAK LUA̱K RIKÄ 


